
                                       REPUBLIKA E  KOSOVËS
       KUVENDI KOMUNËS - SHTIME

       Komiteti për Politikë dhe Financa

         Nr.01-060/01-4792/19 datë:15.02.2019

Npi – 01/58  datë: 26.02.2019
Duke u bazuar në nenin 49 të Ligjit për Vetëqeverisjen Lokale, Nr. 03/L-040, si dhe në bazë të nenit 3.7 të Rregullores të Punës së Kuvendit dhe Komiteteve 01Nr.06/2005-43, Komiteti për Politikë dhe Financa në mbledhjen e mbajtur më: 26.02.2019  nxjerr këtë:
E  K S T R A K T

P R O C E S V E R B A L

I MBLEDHJES SË -II- TË KOMITETIT PËR POLITIKË DHE FINANCA

E  mbajtur më datën: 26.02.2019 (e martë)  në ora 10.00 h. në sallën Nr.1 të Kuvendit
Në mbledhje përveç anëtarëve të KPF-së, si: znj.Medina Brahaj, z.Perparim Ramusa, znj.Arbresha Syla, z.Naim Zejna, znj.Zarife Rexhaj, z.Ruzhdi Jashari, dhe znj.Adelina Beqaj, kanë marrë pjesë edhe: Nënkryetari, z.Rrahman Jakupi; znj.Hava Qarri, z.Jetush Rrafshi; Nga OSBE-ja z.Mefail Mustafa; Zyrtari për të drejtat e njeriut z.Reshat Gashi; Zyrtari Ligjor, z.Lulzim Muharremi; Nga OJQ “Vizionida” z.Lulzim Vishesella; Nga Zyra për Informim z.Gazmend Ademaj. Mbledhjen e hapi, Kryesuesja e KPF-së znj.Medina Brahaj, e cila pasi përshëndeti të gjithë të pranishmit, konstatoi Kuorumin e mjaftueshëm për mbajtjen e mbledhjes. Për këtë mbledhje kemi propozuar këtë:
REND  DITE
1. Pyetje – Përgjigje,
2. Raporti Vjetor Financiar për vitin e përfunduar më 31.12.2018,

3. Raporti i aktiviteteve të prokurimit gjatë vitit 2018,

4. Propozim-Vendim për ristrukturimin e drejtorive të Komunës,
5. Draft-Rregullore për Varreza, ofrimin e shërbimeve të varrimit, rregullimin dhe mirëmbajtjen e tyre,
Kryesuesja, znj.Medina Brahaj: Hapi diskutimin për Rendin e Ditës.

z.Naim Zejna; Përshëndetje, kam një pyetje a ka ardhur një kërkesë nga fshati Davidoc për këtë mbledhje. Kërkojmë që të futet në rendin e ditës dhe të diskutohet për kërkesën e fshatit Davidoc sepse aty është mbajt një mbledhje e fshatit lidhur me vendimin e Kuvendit nga mbledhja e fundit.
Nënkryetari, z.Rrahman Jakupi; Pasi përshëndeti të gjithë të pranishmit tha, kërkesa do të shqyrtohet sipas procedurës, në bazë të listës së kërkesave që kanë arritur dhe që arrijnë.

z.Ruzhdi Jashari; Përshëndetje, kërkesa e banorëve të fshatit Davidoc është një kërkesë e qytetarëve e cila duhet të shqyrtohet dhe të vendoset për te. 
z.Perparim Ramusa; Përshëndetje, pajtohem me rendin e ditës. Ne kemi biseduar lidhur me kërkesën e fshatit Davidoc, mirëpo procedurat duhet të respektohen.
z.Naim Zejna; Unë propozoj që kjo kërkesë të futet si pikë e 6 e rendit të ditës, lidhur me shqetësimin e banorëve të fshatit Davidoc.
znj.Adelina Beqaj; Përshëndetje, pa material për këtë pikë, unë nuk po e shoh të arsyeshme me debatuar.
* Komiteti për Politikë dhe Financa, me 3 vota "Për" dhe me 4 vota "Kundër" nuk e aprovoi propozimin e z.Naim Zejna, që të futet në rendin e ditës edhe kërkesa e fshatit Davidoc për të diskutuar lidhur me vendimin e Kuvendit Nr.01/28 për shpalljen me interes për Biznese Pronën Komunale Nr. P-333-2 dhe 333-3 Z.K-Davidovc.
* Komiteti për Politikë dhe Financa, me 4 vota "Për" dhe me 3 vota "Abstenim" aprovoi rendin e ditës.
Pika 1

Pyetje – Përgjigje

Kryesuesja, znj.Medina Brahaj: Hapi diskutimin për këtë pikë. 

z.Zarife Rexhaj; Përshëndetje, unë propozoj që në vendin ku ka qenë ambulanca përpara në fshatin Petrovë, të epet leja për ndërtimin e një objekti të përbashkët për të pame ose evente tjera?
z.Ruzhdi Jashari; Herën e kaluar kam bërë disa pyetje dhe nuk kam marrë përgjigje as me gojë e as me shkrim. 
z.Naim Zejna; Pavarësisht se a është drejtori këtu a jo unë do të bëj një pyetje konkrete, sa është numri dhe sa është kostoja e kërkesave me natyrë financiare në drejtorinë e Arsimit?
z.Zarife Rexhaj; Shqetësimi im drejtohet për Drejtorinë për Shërbime Publike, ku pak më herët kam vërejt se në të gjitha lokalet është duke u pirë duhani, unë po kërkoj që të inspektohet dhe të paktën të lajmërohen ose të gjobitën.
Pika 2
Raporti Vjetor Financiar për vitin e përfunduar më 31.12.2018
Kryesuesja, znj.Medina Brahaj; Për prezantimin e kësaj pike fjalën ja dha Jetush Rrafshi.
z.Jetush Rrafshi, Zyrtar kryesor financiar; Pasi përshëndeti të gjithë të pranishmit, prezantoj raportin financiar për vitin 2018 (shih dokumentin).
z.Zarife Rexhaj; Pyetja ime ka të bëj me anëtarësimin a është dashur institucioni me u antarsuar a si se nuk po e kuptoj. Çështja e dytë, nuk po e kuptoj çka është shërbimet për anëtarësim dikund rreth 8.000€ me na e sqaruar. Sa i përket botimeve dhe publikimeve nuk kemi pas asnjë shpenzim, e ne po dojmë me bërë Drejtori për Inovacion për mua kjo është një diskrepanc e madhe. Duke pas parasysh nevojën e që nuk e kemi një drejtori për Bujqësi.
z.Perparim Ramusa; Faleminderit për raportin. Unë kam disa shqetësime, Po shohim një shumë bajagi të madhe të borxheve te financat po e kuptoj që me sa më duket sipas kontratës kolektive ua ka mundësuar me i marrë këto paga te mësimdhënësit, po e kam edhe një shqetësim tjetër për me ma sqaruar pse këto 14000€, dhe është një dallim i madh për Lumturie Shahini, mbi 14.000€ dhe për Hamit Aliun, 17.350€, se për këta të tjerët e kam përgjigjen.
 z.Naim Zejna; Çka janë huamarrjet e kemi te neni 13 çka është rasti te këto huamarrje cilat janë? Sa i përket të hyrave vetanake kemi një realizim më të vogël për nja 100.000€ pse është bërë? Çfarë pozite kemi ne si Komunë në raport me KRU- “Prishtina” ? Te anëtarësimi në odat e infermierëve dhe mjekëve janë shkruar 2000€ shpenzime, ndërkaq atje i kemi 8.000€ pse ky ndryshim? Te faqja 10 te shpenzimet e Gjykatave, 12.320€ pse nuk po i futeni në një vend? Te fushat sportive i kemi të inkuadrime shumë, ku nuk po na përgjigjen te Prokurimi për një far shume mjaft të madhe? Te faqe 13 vlerësimet e kemi një shumë të madhe te tokat 453.000€, çka te tokat? Ndriçimi po e kuptoj që është për Komunitetet në fshatin Gjyrkovc. Po me intereson të hyrat vetanake indirekte është shumë interesant shuma 38.540 € e është interesant që Policia ka shqiptuar gjoba në shumën prej 37.490€ por a është e mundur që Agjencioni pyjor me shqiptuar gjoba vetëm 57€. Te faqja 16 shitja e pasurisë dhe shërbimeve edhe kjo po më intereson? Në vazhdim nuk kam mund me nxanë për shkak të dialogut me Jetush Rrafshin. 
z.Ruzhdi Jashari; Kam vërejtje konkrete mirëpo do ta lë për debat në  Kuvend. Në vitin 2017-2018  te neni 13 pagesa në diferencë të shpjegohet nga viti paraprak? Te neni 14 ndryshimi është 392.000€  në krahasim me vitin paraprak na e shpjegoni këtë ndryshim ju lutemi? Te faqja 7 lidhur me pagat kemi ndryshim nga viti paraprak mbi 100.000€, pse ky ndryshim kur e dimë se nuk ka pas rritje të punëtorëve? Te faqja 8 sa i përket shpenzimeve të udhëtimit zyrtar pse me i nda në dy grupe? Shpenzimet e telefonisë 6.019€ unë mendoj se janë shumë. Shpenzime për anëtarësim, a janë obligative dhe mbi bazën e far kriteri anëtarësohet, a pyetet Kuvendi? Furnizim me ushqim e dreka zyrtare 41.000€ shumë jashtëzakonisht e madhe. Furnizim për veshmbathje, duhet me na shpjeguar për çfarë veshmbathje po bëhet fjalë? Dru dhe karburante, kur e mbledhim shumën na dalin mbi 140.000€. Shpenzimet e gjykatave mbi 12.030€. Subvencione për entitete publike dhe jo publike rreth 200.000€. Pyetja tjetër është sa keni marr qira nga pronat publike? 8 pagesa në muajin Janar krejt 12.000€ Hib-Petroll. 39 qytetarë janë me kërkesa gjyqësore, kjo është pasqyrë e keq menaxhimit të Komunës.
z.Arbresha Syla; E përshëndes zyrtarin për raportin që e ka sjell konform ligjit. Unë po kërkoj një sqarim sa i përket anëtarësimit në odën e mjekëve se kur ka filluar me u paguar anëtarësimi? Tash unë po shoh vërejtje nga kolegët sepse raporti është detal, ndërkaq që më herët është kritikuar për raport jo detal.
z.Jetush Rrafshi, Zyrtar kryesor financiar; Anëtarësimi në odën e mjekëve ka të bëjë me pagesat e tyre (mjekëve) e që ne e prezantojmë në raport. Anëtarësimet tjera janë të rregulluara me aktet normative përkatëse e që ne i paguajmë. Detyrimet e pagueshme janë obligime që për ndonjë arsye kanë mbetur pa u paguar, sikurse është rasti për shembull në muajin dhjetor  pagesat të cilat duhet të kryhen në muajin janar, e që na grumbullohen sepse sistemi i pagesave mbyllet në dhjetor. Te kategoria e detyrimeve kontigjente, për shkak të veprimeve të kaluara, jemi paditur nga palë të ndryshme në gjykatë si psh pagat jubilare për arsimtarë të cilat nuk i kemi pasur në buxhet. Si rast i hershem e kemi edhe rastin e  Lumturie Shahinit ku gjykata ka vendosur në favor të palës, për shkak të largimit nga puna. Edhe te rasti i Hamitit kemi një dëmtim të pronës dhe rasti është në procedurë gjyqësore. Ne në KRU-“Prishtina” formalisht nuk kemi asgjë aty, Kjo menaxhohet nga qeveria sepse është kompani regjionale. Te KRM “Pastërtia” e kemi komunën aksionare. Te shpenzimet në dy raste nuk janë plotësuar kriteret për shpenzim, kështu që mjetet rrinë në BQK dhe janë të prezantuara si shpenzim. 12.320€ shpenzimet e gjykatës, kur kemi pas mundësi i kemi paguar pagat jubilare në arsim në këtë pozicion. Toka te faqja 13 është kategori e shpenzimeve si kod për tokat e shpronësuara.    
Kryesuesja, znj.Medina Brahaj: Konstatoi kuorumin prej 7 anëtarëve prezent në mbledhje.

* Komiteti për Politikë dhe Financa, me 4 vota “Për” dhe me 3 vota “Kundër”, vendosi t’i rekomandoj Kuvendit aprovimin e Raportit Vjetor Financiar për vitin e përfunduar më 31.12.2018.
Pika 3
Raporti i aktiviteteve të prokurimit gjatë vitit 2018
Kryesuesja, znj.Medina Brahaj; Për prezantimin e kësaj pike fjalën ja dha Havë Qarri.

znj.Havë Qarri, Përgjegjëse e Zyrës së Prokurimit; Pasi përshëndeti të gjithë të pranishmit, prezantoj raportin e aktiviteteve të prokurimit për vitin  2018 (shih dokumentin).

z.Naim Zejna; Po të ishte si informatë do të ishte e pranueshme, por është raport ku ka qenë e nevojshme që me na i dhënë edhe datat e fillimit dhe mbarimit të projekteve. Te stadiumi i qytetit që ka të bëj me barin sintetik janë shpenzuar 97.000€ pse u fut në prokurim kur ky është donacion? Çka është në pyetje kur flitet për rregullimin e hapësirave publike unë mendoj se kanë mundur të hyjnë në një vend. Te shërbimet e varrimit 200€ a është kjo baza a çka? Kështu si është prezantuar raporti për ne është i pa pranueshëm.

z.Perparim Ramusa; Përshëndetje për menaxheren e prokurimit. Këto kontrata që janë prezantuar janë kontrata të cilat ne vet i kemi votuar. Unë nuk jam ekspert për me i vlerësuar punët që janë kryer sipas kontratave. Unë e përkrahu këtë raport.

z.Ruzhdi Jashari; Përshëndetje për listimin e projekteve. Ligji e obligon prokurimin për me i qit këto në ueb faqe. Te festat shtetërore 8.800€ çfarë shpenzime janë këto? 18.900€ janë dhënë në vitin 2018 për objektin e UÇK-së në fshatin Pjetërshticë. Sa pare janë shkuar në fazën e parë në projektin e kanalizimit dhe rrugës në Godanc. Furnizimi me dru 80.370€, pse shpenzimet e ngrohjes nuk futen krejt bashkë. 2.500€ për shërbim publik, Kuvendi me punën e vetë nuk është transparent me përjashtim në mbledhjen e fundit. Shpenzimet e Varrimit 200€, e kemi edhe vendimin për Veteranët për çdo person ndahen 500€ pse nuk zbatohet ky vendim? Dekorimi i qytetit 2.000€ pse ky shpenzim kur dihet se të njëjtat llamba përdoren. Mirë për informatën që janë tubuar në një vend.
znj.Arbresha Syla; E përgëzoj për raportin e detajuar. Këtë raport e kemi edhe në Ueb-Faqen e Komunës. Ky pra është një raport i kompletuar i vitit 2018. Duhet të vlerësohet kur shihet që është treguar gatishmëri për të na dhënë informata, dhe unë mendoj se kjo vetëm duhet të përsëritet, dhe të shtohen edhe datat. Kështu që unë do ta votoj këtë raport.
znj.Havë Qarri, Përgjegjëse e Zyrës së Prokurimit; Sa i përket datave, në mënyrë elektronike i keni të gjitha për të gjitha fazat e procedurës së prokurimit. Raporti është në Ueb-Faqen e Komunës. Prokurimi i procedon ofertat sipas njësisë së kërkesës. Në rastin e Barit sintetik, ashtu edhe e kanë kërkuar, e di që është paguar edhe transporti. Te projekti i rrugës “Adem Jashari” është projekt me participim me DEMOS-in participimi ynë është 60.000€ pjesa tjetër pra është donacion. Në disa raste unë kam kërkuar bashkimin e projekteve si psh. për shtrimin e trotuareve kudo që janë ato. Te Varrimi kemi për ç’do kufomë paguajmë 200€ Vlera e kontratës është 30.000€. Festat janë me specifikacion dhe ne i udhëheqim vetëm procedurat. Kanalizimi dhe rruga “Tmava” në Godanc tani nuk e di por përgjigjen në këtë pyetje mund ta adresoj përmes Kryesueses.  Peleti nuk mund të bashkohet me dru sepse operatorët për furnizim janë të ndryshëm.
z.Ruzhdi Jashari; Sa i përket shpenzimeve të varrimit, kemi një vendim të kuvendit për të gjithë që ka vlerën e 200€ dhe kemi një vendim tjetër për veteranët vlera e të cilit është 500€ këtu nuk kam përgjigje, kjo dëshmon se nuk po ofrohen qasje të barabarta, dhe nuk po zbatohen vendimet e Kuvendit.
znj.Havë Qarri, Përgjegjëse e Zyrës së Prokurimit; Sa i përket procedurave të negocijimit, ligji na e lejon për rastet të veçanta.

Kryesuesja, znj.Medina Brahaj: Konstatoi kuorumin prej 7 anëtarëve prezent në mbledhje.

 Komiteti për Politikë dhe Financa, me 5 vota “Për” me 1 votë “Kundër” dhe me 1 votë “Abstenim” vendosi t’i rekomandoj Kuvendit aprovimin e Raportit të aktiviteteve të prokurimit gjatë vitin 2018.
Pika 4
Propozim-Vendim për ristrukturimin e drejtorive të Komunës
Kryesuesja, znj.Medina Brahaj; Për prezantimin e kësaj pike fjalën ja dha Nënkryetarit.
Nënkryetari, z.Rrahman Jakupi; Pasi përshëndeti të gjithë të pranishmit dha sqarimet e nevojshme për këtë propozim-vendim për ristrukturimin e drejtorive. E di se do të shtroni shumë pyetje por ne jemi këtu për të dhënë sqarimet e nevojshme. Materialin për këtë pikë e keni marr me kohë dhe bashkë me propozim-vendimin e keni edhe organogramin e drejtorive.
znj.Zarife Rexhaj; Përshëndetje unë mendoj që më e udhës është që të formohet drejtoria për bujqësi se sa drejtoria për inovacion, për arsye se mendoj se kjo nuk është esenciale, munden me u kry punët edhe në drejtoritë tjera.
z.Ruzhdi Jashari; Ne po e kritikojmë qeverinë me 70 zëvendësministra, ndërkaq vetë po themelojmë drejtori ku nuk kemi bërë një analizë të mirëfilltë për të. Nuk kemi as përformancë të drejtorive, nuk ka ku shkon më keq, është e pritshme kjo sepse po u formohen që të rehatohen njerëz të caktuar,dhe po bëhen drejtori që fare nuk janë të rëndësishme. Përveç që është keq është edhe shume qesharake, po formojmë drejtori të inovacionit ku në të gjitha fushat jemi mbrapa,për këtë arsye jemi absolutisht kundër.
z.Naim Zejna; Ne jemi të interesuar dhe mendojmë se është më e natyrshme formimi i drejtorisë së bujqësisë. U përmend që nuk do të ketë tejkalim të punëtorëve mirëpo për momentin e tanishëm unë nuk e shoh të rëndësishme këtë drejtori, prandaj bene lirisht nëse doni me rehatuar dikë.
znj.Arbresha Syla; Nënkryetari tha se nuk do të ketë implikime buxhetore, për këtë arsye unë e përkrahu. Unë mendoj se kjo drejtori do të jetë për të mirën e qytetarit, sepse ne po zhvillohemi dhe këtë e dëshmojmë plotë  e për plotë projekte të përfunduara dhe ende që janë në zhvillim. Ne jemi në trend të zhvillimeve dhe në konkurrencë edhe brenda por edhe me shtetet e tjera. Ne duhet të shkojmë me një logjikë të zhvillimit e jo vetëm të kukasim se nuk kemi.

 z.Perparim Ramusa; Sa i përket propozimit të ekzekutivit që të shtohen edhe 2 drejtori unë jam pro. E pamë se gjithë ato kontrata që i patëm pse të mos e kemi edhe 1 drejtori të prokurimit, Kuvendi nuk bënë me qenë pengesë por duhet me e mbështetur. Qytetarët e kanë votuar kryetarin për ti kryer punët për këtë arsye unë jam për dhe do ta votoj.
Kryesuesja, znj.Medina Brahaj: Konstatoi kuorumin prej 7 anëtarëve prezent në mbledhje.
Komiteti për Politikë dhe Financa, me 4 vota “Për” me 2 vota “Kundër” dhe me 1 votë “Abstenim” vendosi t’i rekomandoj Kuvendit aprovimin e Vendimit për  ristrukturimin e drejtorive të Komunës së Shtimes.
Pika 5
Draft-Rregullore për Varreza, ofrimin e shërbimeve të varrimit, rregullimin dhe mirëmbajtjen e tyre
Kryesuesja, znj.Medina Brahaj; Për prezantimin e kësaj pike fjalën ja dha Halil Halilit.
z.Halil Halili drejtor i DSHP; Pasi përshëndeti të gjithë të pranishmit prezantoj draft-rregulloren për varreza. DSHP mbi bazën e kompetencave dhe ligjit ka hartuar draft-rregulloren për menaxhimin e varrezave. Kemi pasur një rregullore për menaxhimin e varrezave në vitin 2005 mirëpo ajo ka qenë e bazuar në aktet e UNMIK-ut. Materialin e keni marr me kohë, dhe unë jam këtu që të iu përgjigjem në pyetjet e juaja. Ju ftoj që ti rekomandoni Kuvendit që këtë draft-rregullore ta nxjerrë në diskutim publik.
z.Ruzhdi Jashari; Përshëndetje për këtë draft-rregullore, ku korniza ligjore është e mjaftueshme. Kam qenë edhe unë pjesë e aprovimit të rregullores së parë për menaxhimin e varrezave, ka qenë një kohë frytdhënëse. Tani ka qenë mirë me na tregu çka është ndërruar nga rregullorja e vjetër. 
znj.Zarife Rexhaj; A është i siguruar edhe transporti për personat që vdesin në QKMF-ë? 
z.Perparim Ramusa; E falënderoj drejtorin për rregulloren dhe ne do ta aprovojmë. 
z.Naim Zejna; Nuk po i di ndryshimet sepse nuk e kemi rregulloren e vjetër, mirëpo pasi po shkon në diskutim publik kemi mundësi me i pa edhe ndryshimet. Shqetësimi është që ne po i paguajmë 200€ për BIK-un e ndoshta ata nuk i kryejnë obligimet për shkak të mospagesës së anëtarësisë. Është mirë me fut në rregullore edhe diferencën në mes varrezave që kishte me qenë rreth 60cm mes rendit. A kemi tani të kontraktuar kompani për menaxhimin e varrezave. Te neni 17 çka është nënkuptuar me zhvarrimin, ta konceptojmë në një vend. Unë jam i pajtimit që kjo të shkoj në diskutim publik por që të involvohen edhe grupet të interesit por edhe BIK-u.
z.Halil Halili drejtor i DSHP; Realisht mundemi me thënë se kjo është një rregullore e re që është hartuar në bazë të draftit nga asociacioni i komunave. Kjo është e re se bazën ligjore ka të re. Gjatë diskutimit publik do ti ftojmë edhe KPF-në edhe bashkësitë fetare edhe grupet të interesit.
Kryesuesja, znj.Medina Brahaj: Konstatoi kuorumin prej 7 anëtarëve prezent në mbledhje.

* Komiteti për Politikë dhe Financa, unanimisht vendosi t’i rekomandoj Kuvendit, aprovimin e Vendimit për ta dërguar në diskutim publik Draft-Rregulloren për Varreza, ofrimin e shërbimeve të varrimit, rregullimin dhe mirëmbajtjen e tyre për 15 ditë, bartëse e procesit të diskutimit publik është Drejtoria për Shërbime Publike dhe Zyra për informim.
Pasi që diskutime tjera nuk kishte, Kryesuesja, mbledhjen e përfundoi ne ora 12.43h.
      Procesmbajtësi:                                                                                            Kryesuesja e KPF

      Idajet Rexhepi 


            v.v.

                              Medina Brahaj
   ________________

